
Sri Rama Navavarana Stotram

శ్రీరామనవావరణస్తోత్రమ్ 

ఓం
శ్రీరామజయమ్

ఓం సద్గురుశ్రీత్యాగరాజస్వామినే   నమో నమః ।
ఓం నామమన్త్రాయ  విద్మహే । భవతారాయ ధీమహి ।
తన్నో రామః ప్రచోదయాత్  ।
అథ శ్రీరామనవావరణస్తోత్రమ్   ।
ధ్యానమ్ -

రామో బ్రహ్మస్వయంజాతో  భావనావో భవాపహః ।
నామతారకసత్సారో రామో రక్షతు మాం సదా ॥
శ్రీరామః  సత్యవాక్సత్యః శ్రీత్యాగరాజసన్నుతః  ।
శ్రీదదాశరథీపుణ్యః  శ్రీసీతావరనాథసః  ॥ ౧॥
శ్రీరామం  నాదసాన్నిధ్యం నాదోపాసనసుప్రియమ్  ।
రాగసఙ్గీతలోలం  కం నాదాత్మకం ప్రణౌమ్యహమ్  ॥౨॥
రామేణ స్థాపితో  ధర్మో రామేణ స్ఫురితః స్తవః  ।
రామేణ రక్షితం సర్వం రామేణ నన్దితా  నుతిః ॥ ౩॥
రామాయపూజనం స్తోత్రం  రామాయ నాదపూజనమ్ ।
రామాయ సుస్వరాగీతం శ్రీరామాయ  నమో నమః ॥ ౪॥
రామాత్సంజాయతే సర్వం రామాత్సుస్వరసమ్భవః ।
రామాల్లభతే  సుజ్ఞానం  రామాద్భవతి సుస్వరః ॥ ౫॥ (౧)

రామస్య పూజనం శ్రేష్ఠం   రామస్య కీర్తనం వరమ్ ।
రామస్య నామ సత్పుణ్యం రామస్య కరుణా స్థిరా  ॥౬॥
రామే సఁల్లీయతే  సర్వం రామే లీనః సుమానసః ।
రామే భక్తిః సురక్షా చ రామే భక్తిః సుమోక్షదా ॥ ౭॥

రామ త్వమసి మజ్జీవో  రామాహం శరణాగతా ।
రామ క్షమస్వ మచ్ఛిన్ద్రం  రామప్రభో  ప్రసీద  మే ॥౮॥
రామః సీతాపతిర్విష్ణూ రామం కీర్తయ సర్వదా ।
రామేణ బోధితా గీతా రామాయ శుభమఙ్గలమ్  ॥౯॥
రామాత్ప్రణవనాదోత్థం  రామస్య సుస్వరం శుభమ్ ।
రామే భక్తిస్తుతిః పూర్ణా రామ త్వయ్యర్పితా స్తుతిః ॥ ౧౦॥
కామక్రోధమదాజ్ఞానలోభమాత్సర్యమోహహా   ।
తమోఽహంకారసమ్పాటో నవావరణపారకః ॥ ౧౧॥
నవావరణసుస్తోత్రం  శ్రీరామసుకృపోద్భవమ్  ।
గురుస్వామికృపాపూర్ణం  శిష్యాపుష్పాభివన్దనమ్  ॥ ౧౨॥
మఙ్గలం  రామభద్రాయ  సీతావరాయ మఙ్గలమ్  ।
మఙ్గలం  త్యాగరాజాయ రామభక్తాయ మఙ్గలమ్  ॥ ౧౩॥
త్యాగరాజగురుస్వామిశిష్యాపుష్పాసుగీతకమ్ ।
గురుప్రేరణసఙ్గీతం   రామస్తోత్రం  సుమఙ్గలమ్  ॥ ౧౪॥

ఓం
శ్రీసీతారామపరబ్రహ్మణే   నమో నమః ।

శుభమస్తు
ఇతి సద్గురుశ్రీత్యాగరాజస్వామిశిష్యయా   పుష్పయా
సుభక్త్యా గుర్వనుగ్రహేణ  కృతం శ్రీరామనవావరణస్తోత్రం 
శ్రీరామభక్తగురుస్వామిసన్నిధౌ  సమర్పితమ్ ।

ఓం
(1) Footnote, verse 5

First line సుస్వర - Susvara vidyA i.e Sangita;

Second line: సుస్వరః - sweet voice

